
 Маса гунин къимет азадди я

ЧIалаз талукьарнавай 9-конференцияАлай йисан 19-февралдиз Су-
лейман-Стальский районда ди-
дед чIаларин Международный 
йикъан сергьятра аваз «Лезгин-
ская письменность. Истоки и 
развитие» темадай илимдинни 
тежрибадин конференция кьиле 
фена. Ам Къазанфар Зульфикъ-
арован «Куьредин азбука» тIвар 
алай ктаб акъатайдалай инихъ 
150 йис тамам хьуниз талукьар-
навайди тир.

Мярекат тешкилайбур Су-
лейман-Стальский райондин 
администрация, ДГУ-дин 
фило логиядин факультетдин 
Дагъустандин чIаларин ка-
федра ва мергьеметлувилин 
«Умуд» фонд тир.

Конференция И. Гь. Тагьи-
рован тIварунихъ галай район-
дин Культурадин Дворецдин 
чIехи залда кьиле фена. Анин 
фойеда культурадинни ял ягъ-
унин центрайрин работникри, 
муаллимри, умуми образова-
нидин идарайра кIелзавайбуру, 
райондин художественный 
школадин ва аялрин яратми-
шунрин КIвалин тербиячийри 
гьазурна  акъуднавай милли 
искусстводин, халкьдин сенят-
карвилин, шикилрин выстав-
каяр, яратмишунрин стендар 
эцигнавай.

ЧIаларин Международный 
югъ мубарак авуналди ва атан-
вай мугьманар тебрик  аву-
налди, конференция райондин 
Кьил Нариман Абдулмутали-
бова ачухна.

- Дидед чIал чирун, вилик 
тухун ва хуьн патал районда 
гьар йисуз тухузвай мярекатда 
куьне иштиракун за тебрик-
зава, чIала чи адетар, тарих-
дин, руьгьдин ивирар хуьзва 
ва вилик тухузва, - лагьана 
Нариман Абдулмуталибова. – 
ЧIал хуьнин ва вилик тухунин 
кардик еке пай кутунай об-
разованидин организацийриз, 
культурадин учрежденийриз, 
информациядин агентстводиз, 
КТВ-диз ва теклифар гузвай 
инсанриз чухсагъул лугьузва, 
абуру илимдинни яратмишун-
рин кIвалахдани активвилелди 
иштиракзава. Абуру акьалт-
завай несил дидед чIалал 
ашукьарун патални бегьерлу 
кIвалах тухузва. Чи чIал гуьзел 
я. Чи культура, адетар, фоль-
клор, суварар, халкьдин сенят-
карвилерни гуьзел я. Чна чи 
чIалаз къимет гун ва ам хуьн, 
адаз вафалувал къалурун ла-
зим я. Къе чна вини дережада 
аваз гзаф инсанри иштиракай 
флэшмоб тухвана. Ихьтин се-
ренжемри гьар садак гьевес, 
ашкъи кутазва. Тухвай  серен-

жемар, конкурсар, флэшмобар 
фикир тагана амукьдач, Квез 
вири районди чухсагъул лу-
гьузва, за фикирзавайвал, вири 
лезги халкьди, конференцияди 
чпин кIвалах чIал хуьнихъ ва 
вилик тухунихъ рекье тунва. 
И кар адетдиз элкъуьн ва ге-

лежегда ам давамарун лазим 
я. Чна гьар йисуз тухузвай 
илимдинни тежрибадин кон-
ференция лезги чIалан бинеяр 
хуьнихъ рекье тунва. Къе чна 

конференция 9-сеферда кьиле 
тухузва. Им тIимил туш. Чахъ 
тежрибани, чIал веревирд ийи-
дай, халисан ватанпересар тер-
бияламишдай ашкъи-гьевесни 
ава. Илимдинни практикадин 
конференция кьве юкъуз кьи-
ле фида. Къе чна пленарный 
заседание тухуда, пака конфе-
ренциядин иштиракчийри сек-
цийрин кIвалах тухуда. Квехъ 
кIвалахда агалкьунар хьурай, 
гьуьрметлу конференциядин 
иштиракчияр!

Конференциядал тебрикдин 
гафар гваз ДР-дин милли по-
литикадин ва динрин крарай 
министр Энрик Муслимов ра-
хана. Ада илимдинни тежри-
бадин  конференциядин ишти-
ракчияр тебрикна, чIал хуьнин 
ва вилик тухунин карда адахъ 
еке метлеб авайди къейдна.

- Ихьтин серенжемар респу-
бликадин гзаф шегьерра ва рай-

онра кьиле физва, ида чIаларин 
Международный йикъахъ ва 
чIал хуьнихъ еке метлеб авай-
дан гьакъиндай ачухдиз ша-
гьидвал ийизва. ЧIал хуьникай 
чна гьамиша фикир авун лазим 
я. Дуьньяда чIалар гзаф ава, 
абурукай хейлин чIалар квахьу-

нин къурхуллувилик ква. ЧIал – 
им халкь тарихда фенвай рехъ 
я. Чун жуван чIал хуьниз маж-
бур я. Дагъустан кьетIен ре-
спублика я, адан кьетIенвални 

чIаларин, культурай-
рин, адетрин жуьре-
ба-жуьревилерикай 
ибарат я. Ша чна абур 
хуьн ва къвезмай не-
силрал агакьарин.

Конференциядал 
Энрик Муслимова 
муниципальный рай-
ондин Кьил Нариман 
Аб д ул м у т а л и б о -
вав «За укрепление 
межнационального 
мира и согласия» 
Гьуьрметдин знак, 
К ь а с у м х у ь р у ь н 
2-нумрадин юкьван 
школадин цIийиз 

хьанвай директор Муслим 
Селимовав, Дагъустандин 
писателрин Союздин лезги 
секциядин руководитель Вла-
дик Батмановав, гьакIни Р. 
Халикьован тIварунихъ галай 
Кьулан СтIалрин юкьван шко-
ладив министерстводин Гьуь-
рметдин грамотаяр вахкана.

Мярекатдал дидед чIал хуь-
нин ва вилик тухунин месэла-
дай чпин фикирар ва теклифар 
гваз райондин культурадин от-
делдин начальник, Дагъустан-
дин халкьдин шаир Майрудин 
Бабаханов, публицист ва та-
рихчи Ризван Ризванов, «Лез-
ги газетдин» кьилин редактор 
Мегьамед Ибрагьимов, адан 
заместитель Куругъли Ферзи-
лаев, Дагъустандин писател-
рин Союздин лезги секциядин 
руководитель Владик Батма-
нов, Ахцегь райондин культу-
радин отделдин начальникдин 

заместитель, шаир Сулейман 
Сулейманов, «Лезги ким» 
АНО-дин руководитель Им-
ран Гьуьсейнов, Кьурагьрин 
I-нумрадин юкьван школадин 
лезги чIалан ва литературадин 
муаллим Абдулагь Самедов, 
Белиждин гимназиядин лез-
ги чIалан ва литературадин 
муаллим, шаир Гъулангерек 
Ибрагьимова, Мегьарамд-
хуьруьн райондин Советский 
хуьруьн, Эминхуьруьн ва Р. 
Халикьован тIварунихъ галай 
Кьулан-СтIалрин СОШ-дин 
дидед чIалан муаллимар тир 
Ибадуллагь Къазанфаров, Жа-
миля  Жигерова ва Маржанат 
Тагьирова  рахана, шаирар тир 
Сажидин Саидгьасанова ва 
Абидин Камилова дидед чIал 
хуьниз эвер гузвай чпин шии-
рар кIелна.

Конференциядин сергья-
тра аваз мярекатдал райондин 
Кьил Нариман Абдулмутали-
бова дидед чIал хуьник ва ви-
лик тухуник пай  кутазвай са 
жерге юлдашрив Чухсагъул-
дин чарар, мергьеметлувилин 
«Умуд» фондунин  руководи-
тель Савин Велиева районда 
тухвай конкурсра гъалиб хьайи 
ва приздин чкаяр кьур муал-
лимрив, кIелзаавайбурув фон-
дунин патай пулдин призар ва 
грамотаяр вахкана.

Кьилди къачуртIа, мергье-

метлувилин «Умуд» фондунин 
пулунин призриз лайихлу хьа-
на:

- «Дидед чIалан хъсан му-
аллим - 2021» конкурсдин 
гъалибчи Афият Нурметова 
(Эминхуьруьн СОШ), призе-
рар тир Диляра Къурбанова 
(Герейханован 1-нумрадин 
СОШ), Минаят Муталибова ва 
Замира Идрисова (Курхуьруьн 
2-нумрадин СОШ);

- «Дагъустандин авторрин 
шиирар хъсандиз кIелунай» 
конкурсдин гъалибчи, Ц1ийи 

поселокдин СОШ-дин 11-клас-
сдин ученик ва адан несигьат-
чи, муаллим Заира Селягьова;

- Кьасумхуьруьн телевиде-
нидин къуллугъчияр тир Ми-
замудин Магьмудов ва Мегьа-
мед Мегьамедханов;

- яратмишдай интеллигенци-
ядин векилар - Сажидин Саид-
гьасанов ва Райсудин Набиев;

- «Куьредин ярар» культура-
дин центрадин руководитель 
Агьмедпаша Агьмедпашаев;

- Художественный школадин 
директор Ямудин Рамазанов;

- Хореографиядин препода-
ватель Индира Рашидова;

- Алидхуьруьн библиотека-
дин заведующий Исли Исра-
филова;

- Дидед чIалан муаллимар 
тир Сегьерхалум Османова 
(Герейханован 1-нумрадин 
СОШ) ва Нажмудин Шихнаби-
ев (Шихидхуьруьн СОШ);

- Музыкальный школадин 
педагог Рустам Расулов ва ма-
сабур.

Пулдин призар вахкуналди, 
«Умуд» фондунин руководи-
тель Савин Велиева абуруз 
агалкьунар мубаракна, мад-
ни чIехи агалкьунар хьана 
кIанзавайди лагьана.   

«Умуд» фондунин патай 
пулдин призар гъвечIи яшарин 
аялрин (3-7 йис) арада «Ру-
чей хрустальный языка род-
ного» лишандик кваз тухвай 
онлайн-конкурсда тафаватлу 

хьайи Амира Наврузбековадив 
(ЦIийи поселок), Арина Абду-
лаевадив (Курхуьр) ва Сафия 
Цмихановадивни (ЦIийи посе-
лок) агакьна.

Илимдинни тежрибадин 
конференциядин сергьятра 
аваз секцийрин заседанияр 
Курхуьруьн 2-нумрадин юкь-
ван школада ва Р. Османован 
тIварунихъ галай Герейхано-
ван 1-нумрадин юкьван шко-
лада кьиле тухвана.

Текст кхьейди ва шики-
лар ягъайди Хазран Кьасу-
мов я.

       Менфятлувал мадни хъсанарин
Сулейман-Стальский райондин Кьил Нариман Абдулмуталибова нубатдин 

сеферда ЕДДС-ди (единая дежурно-диспетчерская служба) алатай йисуз тухвай 
кIвалахдин гьахъ-гьисабдихъ яб акална, райондин ЕДДС-дин начальник Шериф 
Шерифов вичин рахунра и къуллугъдин кIвалахдин асул хилерал, кIвалахда хьайи 
нетижайрал ва вилик акъвазнавай везифайрал гегьеншдиз акъвазна. ИкI, Шериф 
Шерифова лагьайвал, райондин ЕДДС-ди вичин кIвалах 1994-йисан 21-декабрдиз 
кьабулай «О защите населения и территорий от чрезвычайных ситуаций и техно-
генного характера» 68-Федеральный закондихъ, 1997-йисан 21-мартдиз 334-нум-
радик кваз кьабулай РФ-дин Гьукуматдин «О порядке сбора и обмена информаци-
ей в области защиты населения и территорий от ЧС природного и техногенного 
характера» постановленидихъ, 2004-йисан 8-июлдиз 329-нумрадик кваз акъудай 
«О критериях информации о ЧС» РФ-дин МЧС-дин приказдихъ ва маса норма-
тивно-правовой актарихъ ва «Сулейман-Стальский район» муниципальный рай-
ондин администрациядин «ЕДДС» МКУ-дин Уставдихъ галаз кьадайвал эцигнава. 
ЕДДС-дин работникри суткада кьиляй-кьилиз, югъ-йиф талгьана, къуллугъ кьиле 
тухузва. Вири диспетчерар автоматизироватнавай кIвалахдин чкайралди таъмин я.

КьетIен гьаларикай таъкимарунин ва абур терг авунин жигьетдай месэлаяр гья-
лунин карда хабарар сада-садал агакьарунин патахъай ЕДДС-ди 11 органзация-
дихъ галаз икьрарар кутIуннава.

Диспетчерри РФ-дин ДР-да авай МЧС-ди ВКС-дин къайдада тухузвай селек-
торный совещанийра гьар юкъуз иштиракзава, анрал аварийрин ва кьетIен гьалар 
арадай акъудунин жигьетдай районда авай гьаларикай ва тухузвай кIвалахдикай 
хабар гузва. РФ-дин ДР-да авай МЧС-дин ЦУКС ФГУ-дин диспетчервилин со-
ставдихъ галаз гьар вацра жуьреба-жуьре кьетIен гьаларай тренировкаяр тухузва, 
анра ЦУКС-диз агакьарзавай документрин тамам комплектдихъ галаз кIвалахзава.

ЕДДС-дин начальник Шериф Шерифова давамар хъувурвал, гьахъ-гьисабдин 
девирда Сулейман-Стальский райондин территориядал агъадихъ галай кьадар 
авариядин гьалар регистрация авуна: электроснабженидин объектрал – 169 ва га-
зоснабженидин объектрал – 9 , жуьреба-жуьре цIай кьунар – 33, тамара цIай кьу-
нар -2. Малуматар гудай къилихдин (пландин къайдада эквер хкадарунин, яд гун 
акъвазарунин, тIебиатдин шартIарихъ галаз алакъалу…) 259 дуьшуьшда агьалияр 
хабардар авуна.

Винидихъ чун рахай ва ЕДДС-ди тухвай маса кIвалахрикай лугьунихъ галаз 
санал, къуллугъдин начальник Шериф Шерифова 2021-йис патал райондин сад 
тир дежурно-диспетчерский къуллугъ гележегда вилик тухунин пландихъ галазни 
танишарна.

Гьахъ-гьисабдал алаваяр гваз и къуллугъдин кIвалахдал гуьзчивалзавай райад-
министрациядин Кьилин заместитель Абуталиб Фатулаев ва ЕДДС-дин амай ра-
ботникар рахана.

Райондин Кьил Нариман Абдулмуталибова сад тир дежурно-диспетчерский 
къуллугъдин кIвалахдиз рази жедай къимет гана, гьа са вахтунда, са бязи кимиви-
лерни къейдна.

- Са рахунни алачиз, ЕДДС-ди райондин агьалийрин яшайиш хьунин къабилвал 
ва хатасузвал хуьн таъминарзава, - къейдна Н. Абдулмуталибова. – ЯтIани къул-
лугъдин кIвалахдин менфятлувал хкаж хьун патал профилдин вири къурулушрихъ, 
гьабурукай яз республикадинбурухъни, герек хьайи чIавуз ишлемишдай шейэрал-
ди таъмин ийидай организацийрихъ, хуьрерин поселенийрин администрацийрихъ, 
ЦРБ-дихъ, СМИ-рихъ, гьакIни агьалийрихъ галаз гьамишанда тир   ва сих алакъа 
хьун чарасуз я.

Райондин Кьил Нариман Абдулмуталибова ЕДДС-дин кIвалах гележегда мадни 
хъсанардай теклифарни гана.

           Комиссиядин гьахъ-гьисаб
Сулейман-Стальский райондин Кьил Нариман Абдулмуталибовал 2020-йисуз 

тухвай кIвалахдикай гьахъ-гьисаб районда кардик квай яш тамам тахьанвайбу-
рун крарай ва абурун ихтиярар хуьнай Комиссиядини агакьарна. Анин жавабдар 
секретарь Мегьамедвили Аминова лагьайвал, Комиссияди вичин кIвалах «Об 
основах системы профилактики безнадзорности и правонарушений несовер-
шеннолетних» Федеральный закондин истемишунрихъ галаз кьадайвал кьилиз 
акъудзава. 

2020-йисуз Комиссиядин 8 заседание кьиле тухвана, анал профилактикадин хилен 
6 руководителдихъ яб акална, кьилел кас аламачир аялрихъ галаз алакъалу тир 26 ме-
сэладиз килигна. Гьа и месэлайрай координационный совещание кьиле тухвана.

Гьахъ-гьисабдин вахтунда пландин къайдада Комиссиядин заседанийриз учет-
да авай яш тамам тахьанвайбуруз ва абурун диде-бубайриз теклифна, гьа хизанар 
яшамиш жезвай кIвалериз фена, абурун яшайишдин шартIар ахтармишна, абурухъ 
галаз профилактикадин кIвалах тухвана. Аялриз тербия, чирвилер гунин, аялар 
хуьнин рекьерай диде-бубайри чпин везифаяр тамамар тавунвай 38 администра-
тивный протоколриз килигна. 32 диде-бубадин гьакъиндай туьнбуьгьар акъудна, 
жерме авур ксарни ава. «Группа рискдик» акатзавай хизанра 21 аял яшамиш жезва. 
Абурухъ галаз профилактикадин ва информациядинни гъавурда тунин суьгьбетар 
тухузва. Ихьтин суьгьбетар терроризмдин идеологиядин таъсирдик квайбурухъ 
галазни тухузва.

Алатай гьахъ-гьисабдин йисуз Комиссияди тухвай тамам кIвалахдикай гегьенш 
доклад авунихъ галаз санал, Мегьамедвили Аминова Сулейман-Стальский район-
дин КДН-дин ва ЗП-дин 2021-йис патал кIвалахдин пландихъ галазни танишарна.

Гьахъ-гьисабдихъ яб акалайла, райондин Кьил Нариман Абдулмуталибова Ко-
миссиядин бегьерлу кIвалах къейдна, гьа са вахтунда ада кьилел кас аламачир 
яш тамам тахьанвайбурухъ галаз тухузвай профилактикадин кIвалах гужлу авун, 
гьакIни яш тамам тахьанвайбур закондай къерехдиз экъечI тавунин месэладиз ил-
лаки артух фикир гун лазим тирди къейдна.

Райондин Кьили яш тамам тахьанвайбурун крарай ва абурун ихтиярар хуьдай 
Комиссиядин кIвалах гележегда мадни вилик тухудай маса теклифарни гана.

                               Хазран Кьасумов, РФ-дин журналистрин Союздин член    

      АТК-дин сад лагьай заседанидал
24-февралдиз райондин Кьил Нариман Абдулмуталибован руководстводик кваз 

2021-йисуз сад лагьайди тир терроризмдиз акси комиссиядин (АТК-дин) заседа-
ние кьиле фена. Адан кIвалахда общественный хатасузвал хуьнин рекьяй рай-
администрациядин Кьилин заместитель Абуталиб Фатулаева, РФ-дин ФСБ-дин 
Дагъустан Республикадин Управленидин Дербент шегьерда авай 4-отделенидин 
начальник, райондин АТК-дин председателдин заместитель Радик Кичибегова, 
къайдаяр хуьдай органрин векилри, райондин идарайринни организацийрин, фе-
деральный ва республикадин органрин руководителри, хуьрерин поселенийрин 
кьилери, общественностдин ва СМИ-рин векилри иштиракна.

Заседанидал 2019-2023-йисара РФ-да терроризмдин идеологиядиз акси акъвазу-
нин комплексный пландин серенжемар кьилиз акъудунин менфятлувиликай «сель-
совет «Касумкент-
ский» ва «сельсовет 
«Ашага-Стальский» 
хуьрерин поселе-
нийрин кьилер тир 
Далгат Бабаев ва 
Низами Абдурагь-
манов, райондин об-
разованидин управ-
ленидин начальник 
Гьуьсейн Шихбабаев 
рахана.

РУО-дин началь-
ник Гьуьсейн Ших-
бабаева лагьайвал, 
АТК-дин членрихъ, къайдаяр хуьдай органрин, спортдинни туризмдин ва жегьил-
рин крарай Комитетдихъ, динэгьлийрихъ, диде-бубайрин общественностдихъ га-
лаз санал образованидин идарайра терроризмдиз акси кIвалах, Комплексный план-
дихъ галаз кьадайвал олимпиадаяр, классрин сятер, акцияр, конкурсар, спортдин 
акъажунар, линейкаяр, митингар ва маса серенжемар кьиле тухузва.

Кьасумхуьруьн ва Агъа-СтIалрин хуьрерин поселенийрин кьилер тир Далгат 
Бабаева ва Низами Абдурагьманова чпин территорийра общественно-политиче-
ский гьалар гуьзчивилик квайди, санлай гьалар секинбур тирди къейдна.

Мукьвал тир Востокдай хтанвай аялар терроризмдихъ галаз алакъалу гьере-
катриз желб авунин вилик пад кьун патал къайдаяр хуьдай органрини чкадин 
самоуправленидин органри санал тухузвай кIвалахдикай Россиядин МВД-дин 
Сулейман-Стальский райондин полициядин отделдин начальникдин замести-
тель Тагьир Мегьамедов ва «ИМЦ» МКУ-дин директордин заместитель Венера 
Абдуселимова рахана. Абуру лагьайвал, районда Сириядай хтанвай яш тамам 
тахьанвай 3 аял яшамиш жезва, абурукай 2 аял аялрин бахчайра ава, са аял элек-
тронный нубатда эцигнава. Аялрихъ галаз гьар жуьредин маса серенжемарни 
кьиле тухузва.

Школайра кIелзавайбурухъ галаз диндин организацийри тухузвай кIвалахдикай 
райондин имамрин Советдин председатель Гьасан Амаханов рахана. Обществен-
ный хатасузвал хуьнин рекьяй райадминистрациядин Кьилин заместитель, АТК-
дин руководитель Абуталиб Фатулаева райондин АТК-дин кIвалахдин регламент-
дикай, вилик акъвазнавай везифайрикай гегьенш доклад авуна.

Заседанидин нетижаяр райондин Кьил Нариман Абдулмуталибова кьуна.
Заседанидал социальный метлеб авай жуьреба-жуьре маса месэлайризни ки-

лигна.
                                                                                                          А. Мирзалиева,
                                                                                                         Х. Гьажибалаев

                     Нетижаяр кьуна
И йикъара райондин аялрин художественный школада ДАССР арадал атайда-

лай инихъ 100 йис тамам хьуниз талукьарна «Рисуем сказки народов Дагестана» 
лишандик кваз кьиле фейи конкурсдин нетижаяр кьуна. Конкурс бажарагълубур 
чирун патал 2-3 ва 4-классра кIелзавайбурун арада кьиле тухвана.

Конкурсдин тешкилатчи «ИМЦ» МКУ-дин сифтегьан сектордин методист Ма-
рина Межидова тир. Жюридик, адалай гъейри, «ИМЦ» МКУ-дин кьилин пешекар 
Тамила Абдулмуталибова ва аялрин художественный школадин директордин за-
меститель Нарима Эмирчубанова квай.

Гьар группадай гъалибчияр ва призерар тайинарна. ИкI, 2-классрин аялрин ара-
дай сад лагьай чка Кьасумхуьруьн 1-нумрадин СОШ-дин ученица София Гьамидо-
вади, 2-чка ДаркIушкъазмайрин СОШ-дин ученик Насрулагь Насрулаева, 3-чкани 
Асалдхуьруьн ООШ-дин ученик Самир Баламетова ва Вини-СтIалрин СОШ-дин 
ученица Эльмира Къагьримановади кьуна.

3-классрин аялрин арада 1-чка Кьасумхуьруьн 1-нумрадин СОШ-дин 
ученица Камила Агъаметовади, 2-чка Курхуьруьн 2-нумрадин СОШ-дин 
ученица Индира Аликъулиевади ва Сайтарахуьруьн ООШ-дин ученица Са-
мира Тажибовади ва 3-чкани Курхуьруьн 1-нумрадин СОШ-дин ученица 
Гуьльмира Меликовади ва Вини-СтIалрин СОШ-дин ученица Карина Къа-
рабеговади кьуна.

4-классрин аялрин арада 1-чкадиз Зугьрабхуьруьн ООШ-дин ученица Сийибат 
Надирова, 2-чка гуниз Ичинрин ООШ-дин ученик Мегьамед Рамазанов ва Эмин-
хуьруьн СОШ-дин ученица Зульфира Усманова, 3-чкадизни Цмуррин СОШ-дин 
ученик Рамиз Агьмедов, КIварчагърин СОШ-дин ученица Амина Абдулмежидова 
ва Герейханован 1-нумрадин СОШ-дин ученица Мегьри Мустафаева лайихлу хьа-
на.

Конкурсдин гъалибчийриз ва призерриз муниципалитетдин образованидин 
управленидин грамотаяр гана.

                                                                                                                Куьре Абид

                Дагъустандин Автономиядин - 100 йис

   Кьулан СтIалрин гамарин 
                    фабрика
Кьулан СтIалрин гамарин фабрика 1909-йисалай кардик кваз 

хьайи (и кар тестикьарзавай юридический документар амач) га-
марин артелдин бинедаллаз 1961-йисуз арадал атана. 1977-йисуз 
и фабрикадин бинедаллаз «Касумкент» гамаринни-производство-
дин объединение тешкилна. Адак Кьулан СтIалрин, Аламишедин 
ва Кьурагь райондин КьепIиррин гамарин фабрикаяр акатзавай.

1981-йисуз, ДАССР-дин чкадин промышленностдин мини-
стерстводин приказдихъ галаз алакъалу яз КьепIиррин гамарин 
фабрика «Касумкент» КПО-дивай чара хьана, кьилдин фабрика-
диз элкъвена.

1987-йисуз «Касумкент» гамаринни-производстводин объеди-
нение тергна ва «Дербент» КПО арадал атана. Адак «Касумкент» 
объединениени кутуна.

Кьулан СтIалрин гамарин фабрикадик Кьулан СтIалрин, Зизи-
крин, НуьцIуьгърин, Курхуьруьн, КIахцугърин, Герейханован хуь-
руьн, ЦIийи Макьарин ва ДаркIушрин гамарин цехар акатзавай.

Гамарин фабрика, асул гьисабдай, гамар, гамариз ухшар храй 
затIар ва гуьлуьтар хрунал машгъул тир.

Са йисан къене гамарин фабрикада 85 агъзур квадратный мет-
рдин гамар ва гъаларикай хранвай маса затIар, 75 000 жуьт гуь-
луьтар хразвай.

Фабрикадин вири цехар гамар храдай тадаракралди таъмин 
тир.

     Автомобилрин рекьерин 
                  управление
1929-йисуз ДАССР-дин районра рекьерин участокар ара-

дал атана (Омари Аскандарован «Все начинается с дороги» 
ктабда кхьизвайвал). Гьа и йисалай эгечIна Кьасумхуьруьн 
рекьерин участокдин тIвар 5 сеферда дегиш хьана: 1929-йи-
салай 1959-йисалди 421-нумрадин Кьасумхуьруьн рекьерин 
участок; 1960-йисалай 1980-йисалди 513-нумрадин Кьасум-
хуьруьн рекьерин участок; 1980-йисалай 1982-йисалди Кьа-
сумхуьруьн рекьерин ремонтринии эцигунрин управление; 
1982-йисалай 1984-йисалди Кьасумхуьруьн рекьерин ре-
монтринни эцигунрин участок; 1984-йисалай 1995-йисалди 
Кьасумхуьруьн рекьерин участок. 1996-йисуз и участокди-
кай Сулейман-Стальский райондин автомобилрин рекьерин 
управление хьана.

1972-йисалди Кьасумхуьруьн рекьерин организацияди респу-
бликадин ва областдин метлеб авай Дербент, Мегьарамдхуьруьн, 
Ахцегь, Рутул, Докъузпара, Кьасумхуьруьн, Хив ва Агъул район-
рин, 1972-йисалай Сулейман-Стальский райондин республика-
дин ва чкадин метлеб авай рекьериз къуллугъзавай.

1972-йисалай 1986-йисалди ДРСУ-ди республикадин метлеб 
авай 103 км., областдин метлеб авай 430 км. рекьериз (7 район-
дин), 1986-йисалай 1996-йисалди 27 км. республикадин метлеб 
авай ва Сулейман-Стальский райондин 43 км. рекьериз къуллугъ-
завай. И йисуз ДРСУ-да 25 касди кIвалахзавай.

  Сулейман-Стальский РайПо
Кьасумхуьруьн РайПо 1920-йисуз арадал атана (и кар те-

стикьарзавай юридический документар амач). 1963-йисалай 
1964-йисалди райПо-дик Кьасумхуьруьн, Самурдин, Мегьарамд-
хуьруьн сельпояр, Герейхановский рабкооп акатзавай.

1969-йисуз Кьасумхуьруьн райПо-диз Сулейман-Стальский 
РАЙПО лагьана тIвар гана. Ам Кьасумхуьрел кардик квай.

РАЙПО-дик общественный тIуьнрин хозрасчетдин объедине-
ние ва Коопзаготпром акатзавай.

1996-йисан 1-январдин делилралди районда алишверишдин 
хиле 230 касди кIвалахзавай, абурукай 40 касдихъ кьилин обра-
зованияр авай.

Районда 70 туьквен ва алишверишдин коммерциядинбур тир 
500-далай виниз точкаяр авай.

                                         Чин гьазурайди - Хазран Кьасумов

ЦIийи руководителрихъ галаз гуьруьш
Райондин образованидин 

кьве идарада – Кьасумхуьруьн 
2-нумрадин юкьван школада ва 
1-нумрадин ДЮСШ-да цIийи 
руководителар тайинарнава. 
ИкI, виликдай районда кардик 
квай спортдин, туризмдин ва 
жегьилрин крарай Комитет-
дин директордин заместитель 
яз кIвалах авур Муслим Се-
лимов Кьасумхуьруьн 2-нум-

радин юкьван школадин ди-
ректорвиле, Мегьамедрагьим 
Къазанбеков Кьасумхуьруьн 
1-нумрадин ДЮСШ-дин ди-
ректорвиле тайинарна. Ви-
ликдай ада ДЮСШ-да ди-
ректордин заместителвиле 
кIвалахзавай.

Алатай гьафтеда райондин 
Кьил Нариман Абдулмутали-
бов цIийиз къуллугърал тайи-

нарнавай Муслим Селимовахъ 
ва Мегьамедрагьим Къазан-
бековахъ галаз гуьруьшмиш 
хьана. Анал образованидин 
учрежденийрин кIвалах вилик 
тухунин, вилик йисара рехъ 
гайи кимивилер арадай акъу-
дунин месэлаяр веревирдна. 
ЦIийи руководителриз район-
дин Кьили кIвалах хъсанардай 
тапшуругъар гана.

300 касди иштиракнаАлай йисан 19-февралдиз 
Кьасумхуьрел, СтIал Сулейма-
нан парк-скверда, Седакъет Ке-
римовадин «Чун лекьер я» шиир 
кIелунай флэшмоб-акция кьиле 
фена. Ам райондин образовани-
дин управлениди волонтеррин 
гьерекатдихъ галаз санал теш-
килнавайди тир. Санлай къачур-
ла, дидед чIаларин Междуна-
родный йикъаз талукьарнавай 
акцияда 300 касди – райадмини-
страциядин, социальный хилен, 
образованидин ва культурадин 
идарайрин работникри, школай-
ра кIелзавайбуру, волонтеррин 
гьерекатдин членри, райондин 
аялрин яратмишунрин кIвалин 
ва аялрин бахчайрин тербия-

чийри иштиракна.
Акциядилай ДР-дин милли 

политикадин ва динрин крарай 

министр Энрик Муслимова, 
райондин Кьил Нариман Абдул-
муталибова разивал къалурна.

Агъсакъал шаирдиз – лайихлу къимет
Сажидин Саидгьасанов. 

Вичиз гьахълудаказ «Шиират-
дин Мекке» лугьузвай Агъа-
СтIалрин хуьряй тир и касдин 
– агъсакъал шаирдин тIвар 
Дагъларин уьлкведилай яр-
гъарани гзафбуруз фадлай ва 
хъсандиз таниш я. Россиядин 
писателрин ва журналистрин 
Союзрин член, ДР-дин культу-
радин лайихлу работник, же-
гьилрин лайихлу несигьатчи 
тир Сажидин Саидгьасанова 
эдебиятдин ва журналистика-
дин хилера бегьерлувилелди 
зегьмет чIугваз 65 йисалай ви-
низ я. И йисара адан къелем-
дикай вишералди макъалаяр, 
шиирар, поэмаяр, гьикаяяр, са 
шумуд повесть хкатнава, адан 
гзаф шиирар халкьдин маний-
риз элкъвенва.

Сажидин Саидгьасанован 
литературадин эсерар аваз 25 
ктаб (лезги ва урус чIаларал) 
чапдай акъатнава.

Агъсакъал шаирдин бегьерлу 
зегьмет лайихлу тIвараралди, 
наградайралди къейднава.

Мукьвара Сажидин Саидгьа-
сановаз, Кьасумхуьрел кьиле 
фейи 9-лезги чIалан илимдин-
ни тежрибадин районрин уртах 

конференциядин сергья-
тра аваз, РФ-дин писател-
рин Союздин Гьуьрмет-
дин грамота гана. И чIехи 
награда адав Дагъустан-
дин писателрин Союздин 
лезги секциядин руково-
дитель Владик Батманова 
вахкана (шикилда).

РФ-дин писателрин 
Союздин Гьуьрметдин 
грамота Сажидин Са-
идгьасановаз Дагъустан 
Республикадин милли по-
литикадин ва динрин кра-

рай министр Энрик Муслимова 
ва райондин Кьил Нариман Аб-
дулмуталибова мубаракна.

«Лезги газетдин» грамотаяр вахкана
Вич чапдай акъатиз 100 йис 

тамам хьайи «Лезги газетди» 
2020-йисуз авур кIвалахдин не-
тижаяр кьуна. Газетди са шумуд 
конкурсни малумарнай. Кьилди 
къачуртIа, акъатай йис чи уь-
лкведа ЧIехи Гъалибвилин 75 
йис тамам хьунинди тир. И ме-
сэладиз талукь яз «Лезги газет-
ди», адет хьанвайвал, пуд чкади-
кай ибарат конкурс малумарнай. 
Редакциядин коллегиядин къа-
рардалди, и конкурсда 1-чкадиз 
(3000 манат премиядиз) «Бахту-
нин накъвар» новелладай («ЛГ-
дин» 29-нумрада чапнава) РФ-
дин журналистрин Союздин 
член, шаир, «Куьредин хабарар» 
газетдин культурадин отдел-
дин заведующий Абидин Ка-
милов ва 2-чкадиз (2000 манат 
премиядиз) дяведин темадай 
кхьенвай са жерге макъалай-
рай («ЛГ-дин» 18,20,23-нум-
раяр) Эминхуьряй тир РФ-дин 

журналистрин Союздин член, 
«Куьредин хабарар» газетдин 
экономикадин отделдин заведу-
ющий Хазран Кьасумов лайих-
лу хьана.

И йикъара Кьасумхуьрел, 
«Куьредин хабарар» газетдин 
редакцияда, «Лезги газетдин» 
кьилин редактор Мегьамед 

Ибрагьимова шад гьалара Аби-
дин Камиловав, Хазран Кьасу-
мовав газетдин Гьуьрметдин 
грамотаяр ва пулдин премияр 
вахкана. Чи газетдин къуллугъ-

чийриз грамотаяр 
ва пулдин премияр 
«Лезги газетдин» 
кьилин редактор 
Мегьамед Ибра-
гьимова, адан за-
меститель Куругъ-
ли Ферзалиева, 
интернетда кардик 
квай «Лезги ким» 
проектдин руко-
водитель Имран 
Гьуьсейнова, «Куь-
редин хабарар» 
газетдин кьилин 
редактор Асият 

Мирзалиевади, Дагъустандин 
лайихлу муаллим Абдул Ашу-
рагъаева мубаракна, алхишдин 
келимаяр лагьана.

                                        СПОРТ

Управление Россельхознадзора по Республике 
Дагестан с начала февраля 2021 года не допустило 
к ввозу в Россию 50,4 тонн зараженных томатов

В ходе вторичного карантинного фитосанитарного контроля на ЮТТ СВХ «ВИА-
ДУК» специалистами Управления Россельхознадзора по Республике Дагестан был до-
смотрен грузовой отсек большегруза, прибывшего из Азербайджанской Республики. В 
нем на территорию Россию пытались провезти более 50,0 тонн помидоров. Для про-
ведения лабораторных исследований были отобраны образцы томатов, имеющих по-
вреждения на кожуре и плодоножке. Согласно заключению дагестанского филиала под-
ведомственного Россельхознадзору ФГБУ «ВНИИКР», в помидорах обнаружен опасный 
вредитель - южноамериканская томатная моль. За попытку ввоза на территорию страны 
партии зараженных овощей в отношении владельца груза составлен протокол по ст.10.2 
Кодекса Российской Федерации об административных правонарушениях (нарушение 
порядка ввоза и вывоза подкарантинной продукции). В отношении продукции принято 
решение о ее возврате на территорию Азербайджана. Для справки: Южноамериканская 
томатная моль включена в Единый перечень карантинных объектов Евразийского эко-
номического союза. Основная кормовая культура для этого вида моли – томаты. Также 
она повреждает картофель, баклажан, табак сизый и другие растения. Вредителя можно 
выявить визуально на томатах по поврежденным стеблям и плодам. Томатная моль пред-
ставляет опасность, как для урожая в поле, так и в закрытом грунте. Потери урожая 
могут достигать от 50 до 100 %.

Мурсалова М.К. - начальник отдела карантинного фитосанитарного контроля 
на госгранице РФ Управления Россельхознадзора по РД, заслуженный работник 
сельского хозяйства

                 Приздин пуд чка кьуна
Мукьвара Каспийск шегьерда, Али Алиеван тIварунихъ галай спортдин ва жегьилрин 

Дворецда, 15 йисал къведалди яшда авай гадайрин ва рушарин арада Дагъустан Республика-
дин кIвенкIвечивал патал дзюдодай акъажунар кьиле фена. Ана республикадин шегьеррай-
ни районрай атанвай 150-дав агакьна жаван спортсменри иштиракна. Абурун арада РФ-дин 
лайихлу тренер, пешекаррин арада дуьньядин чемпион Тельман Къурбанован регьбервилик 
кваз Сулейман-Стальский райондин самбодинни дзюдодин ДЮСШ-дин командани авай.

Турнир 2 юкъуз кьиле фена. Къизгъин акъажунра чи райондин спортсменар тир Азиз 
Даниялова, Вели Саругъланова ва Назир Ярагьмедова приздин чкаяр кьуна. Абур медалриз, 
кубокриз ва пулдин призриз лайилу хьана.

Тренер Тельман Къурбанова чаз лагьайвал, винидихъ тIварар кьур пуд спортсмендини, 
ДР-дин жаванрин хкянавай командадик кваз, Нальчик шегьерда Кеферпатан Кавказдин Фе-
деральный округдин кIвенкIвечивал патал кьиле фидай акъажунра иштиракда.

                                                                                                                                   Х. Кьасумов

ДР-дин Халкьдин Собранидин депутат Гьами-
дулагь Мегьамедова Сулейман-Стальский рай-
ондин агьалийриз хайи чIаларин Международ-
ный югъ тебрикна

Гьуьрметлу Сулейман-Стальский райондин 
агьалияр!

Квез лишанлу вакъиа – хайи дидедин чIаларин 
Международный югъ рикIин сидкьидай мубаракрай!

И сувар жегьилди я. Ам чIаларин ва культурадин 
жуьреба-жуьревал хуьнин ва вилик тухунин мураддал-
ди ЮНЕСКО-ди тайинарнавайди я. Хайи дидедин чIал 
чун гьар сад патал гекъигдай къимет авачирди я. Хайи 
чIалалди чна чи сивяй сифте гафар акъудзава, жуван 
фикирар лугьузва. Ам инсандин хсусивал арадал гъу-
нин бине  ва вири уьмуьрда рехъ къалурзавай чешне я.

Гьар са чIал – им уллу-бубаяр рикIел хуьнин, руьгь-
дин девлетдин, халкьдин къуватдин сад тир каинат я. 
Им чна чи ата-бубайрилай къачузвай ва чи аялрал агакьазавай вичиз къимет авачир хазина я.

Хайи чIала чаз жуваз, жуван тарихдиз, культурадиз, гьелбетда, жуван руьгьдинни ахлакь-
дин девлетриз гьуьрмет ийиз чирзава.

РикIин сидкьидай за райондин вири агьалийриз хайи чIал, девлетлу тарих, культура ва 
литература хуьн кIан хьуниз, чи обществодин руьгьдинни ахлакьдин дережа мягькемаруниз 
эвер гузва.

Вини СтIалрин юкьван школадин муаллимрин ва техработникрин коллективди 
играми буба Сабир кечмиш хьунихъ галаз алакъалу яз Султанагьмедова Эльвирадиз, 
адан хизандиз ва мукьва-кьилийриз башсагълугъвал гузва.

«сельсовет «Ашагастальский» АСП-дин работникрин коллективди играми диде 
Назафат кечмиш хьунихъ галаз алакъалу яз Нагдалиева Ромиладиз, адан хизандиз ва 
мукьва-кьилийриз башсагълугъвал гузва.

РЕШЕНИЕ № 17                   от 30.12.2020г. 
О бюджете сельского поселения «сельсовет Шихикентский» на 2021 год 
                                   и плановый период 2022-2023 годов
Собрание депутатов сельского поселения «сельсовет «Шихикентский» решило: 
В соответствии с Федеральным законом №131 – ФЗ «Об общих принципах организации 

местного самоуправления в Российской Федерации», решением Собрания депутатов МР «Су-
лейман-Стальский район» О бюджете муниципального района «Сулейман-Стальский район» 
на 2021 год и на плановый период 2022 и 2023 годов, на основании Устава Администрации 
сельского поселения «сельсовет Шихикентский» сельское Собрание решает:

Статья 1. Утвердить бюджет Администрации сельского поселения «сельсовет Шихикент-
ский» на 2021 год по доходам и расходам, в сумме                        

4 236 679,00 руб., согласно Приложений № 1,3 к настоящему Решению.
Статья 2.  Установить, что в 2021 году зачисление налогов и других обязательных платежей 

осуществляются по следующим нормативам, а именно:  
-  земельный налог – 100% доходов;
- налог на имущество физических лиц – 100% доходов;
- налог на доходы физических лиц – 2 % доходов.
Статья 3. Администратором доходов является Администрация сельского поселения «сель-

совет Шихикентский», согласно приложению №2 к настоящему Решению. 
Статья 4.  Утвердить условный общий объём бюджета на 2022 год в сумме 2 837 054,00 

рублей, и на 2023 год в сумме 2 841 054,00 рублей.
Статья 5.  Администрация сельского поселения «сельсовет Шихикентский» не вправе при-

нимать в 2021 году решения по увеличению численности муниципальных служащих и ра-
ботников учреждений и организаций бюджетной сферы, а также расходов на их содержание. 

Статья 6. Установить, что расходы по оплате топливо - энергетических ресурсов и других 
видов услуг, потребляемых бюджетными организациями, производятся в соответствии с по-
казаниями приборов учета и в пределах утвержденных лимитов их потребления. 

Статья 7. Нормативные и иные правовые акты Администрации сельского поселения «сель-
совет Шихикентский», влекущие дополнительные расходы за счет средств бюджета на 2021 
год, а также сокращающие его доходную базу, реализуются и применяются только при нали-
чии соответствующих источников дополнительных поступлений в бюджет и при сокращении 
расходов по конкретным статьям местного бюджета на 2021 год, а также после внесения со-
ответствующих изменений в настоящее Решение.

В случае если реализация правового акта частично (не в полной мере) обеспечена источни-
ками финансирования в Бюджете, такой правовой акт реализуется и применяется в пределах 
средств, предусмотренных на эти цели в Бюджете на 2021 год.

Статья 8. Установить, что исполнение Бюджета по казначейской системе осуществляется 
Финансовым управлением администрации муниципального района «Сулейман-Стальский 
район» с использованием бюджетного счета сельского поселения, открытого в органе, осу-
ществляющем кассовое обслуживание исполнения бюджета. 

Статья  9.   Утвердить суммы дотации на выравнивание бюджетной обеспеченности по-
селения на 2021 год в сумме   3 615 914 руб.

Статья 10.   В случае  поступления  в ходе  исполнения  доходной части  бюджета   сельско-
го поселения на 2021 год дополнительных  собственных  доходов разрешить Администрации 
сельского поселения «сельсовет Шихикентский»   направить их на реализацию мероприятий 
по социально-экономическому развитию села.

Статья 11. Установить, что заключение договоров, исполнение которых осуществляется 
за счет средств бюджета, производится в пределах утвержденных им лимитов бюджетных 
обязательств в соответствии с ведомственной, функциональной и экономической классифи-
кациями расходов бюджета.

Статья 12. Финансовое управление администрации муниципального района «Сулейман-Сталь-
ский район» имеет право приостанавливать оплату расходов органов местного самоуправления, 
нарушающих установленный администрацией Муниципальный район «Сулейман-Стальский 
район» порядок учета обязательств, подлежащих исполнению за счет средств бюджета.

Статья 13. Отделение федерального казначейства в соответствии с соглашением, ежене-
дельно представляет сельскому Собранию, администрации сельского поселения, информа-
цию о поступивших доходах и произведённых расходах бюджета сельского поселения.

Статья 14. Настоящее Решение вступает в силу со дня его официального опубликования и 
распространяется на правоотношения, возникшие с 01 января 2021 года.

                 Председатель сельского Собрания         Вагабова Х. Б.

№  Наименование показателя Код дохода Всего 
1 Налог на доходы физических лиц 001 1 01 02020 01 0000 110 48 765 

2 Налог на имущество физических лиц 000 1 06 01030 10 0000 110 45 000 

3 Неналоговые доходы 001 1 11 00000 10 0000 110 80 000 
4 Земельный налог 000 1 06 06023 10 0000 110 445 000 

6 Единый сельскохозяйственный налог   2 000 

7 Собственные доходы - итого 001 1 00 00000 00 0000 000 620 765 

8 
Дотация на выравнивание бюджетной 
обеспеченности поселения 001 2 02 03024 05 0000 000 3 347 514 

  

в том числе средства, передаваемые в бюджет 
муници-пального района на исполнение 
полномочий по культуре    1 528 712 

9 

Средства, передаваемые бюджетам поселений 
для осуществления переданных полномочий в 
сфере жилищно-коммунального хозяйства   50 000 

10 

Средства, передаваемыеб юджетам поселений 
за счёт средств Фонда финансовой поддержки 
муниципального района   100 000 

11 
Субвенция на осуществление полномочий по 
первичному воинскому учёту 001 2 02 03015 10 0000 151 104 000 

12 

Дотация бюджетам сельских пселений на 
частичную компенсацию дополнительных 
расходов на повышение оплаты труда 
работников бюджетной сферы, определённых 
указами Президента РФ   14 400 

  Доходы - всего   4 236 679,00 

  Объем поступления доходов по основным источникам

«Сулейман-Стальский район» муниципальный райондин администрациядин 
работникрин коллективди ва райондин Собранидин депутатри яран буба Сабир  
кечмиш хьунихъ галаз алакъалу яз Султанагьмедов Тарланаз, адан хизандиз ва 
мукьва-кьилийриз башсагълугъвал гузва. 


